
[bookmark: _GoBack]Հայաստանի Հանրապետության կառավարության 2021թ․ նոյեմբերի 18-ի «ՀՀ կառավարության 2021-2026թթ․ գործունեության միջոցառումների ծրագիրը հաստատելու մասին» թիվ 1902-Լ որոշմամբ հաստատված Հավելված N 1-ի 3․3-րդ և 6․3-րդ միջոցառումների և Հայաստանի Հանրապետության կառավարության 2019թ․ դեկտեմբերի 12-ի «Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարությունը և դրանից բխող միջոցառումների ծրագիրը հաստատելու մասին» թիվ 1830-Լ որոշմամբ հաստատված Հավելված N 2-ի 2․2․4-րդ միջոցառման «ե)» կետի իրականացման շրջանակներում Հայաստանի Հանրապետությունում նախատեսվում է ներդնել տրանսֆերային գնագոյացման փաստաթղթավորման եռաստիճան համակարգ, ինչպես նաև Տնտեսական համագործակցության և զարգացման կազմակերպության (ՏՀԶԿ) «Հարկվող բազայի քայքայումը և շահույթի տեղաշարժ» ծրագրով նախատեսված նվազագույն ստանդարտներ։ Նշված համակարգի և նվազագույն ստանդարտների ներդրման փուլերից մեկն է երկրների միջև հաշվետվության ավտոմատ փոխանակման համար անհրաժեշտ գործընթացների ապահովումը, մասնավորապես՝ հաշվետվության ավտոմատ փոխանակման համար իրավական հիմք հանդիսացող «Ըստ երկրների զեկույցների փոխանակման մասին» իրավասու մարմինների միջև բազմակողմ համաձայնագրին (այսուհետ՝ Համաձայնագիր) միանալը։
Ներկայումս Համաձայնագրի կողմ են հանդիսանում 96 պետություն։ Համաձայնագրի ստորագրման պահին կամ դրանից հետո, Համաձայնագիրը համակարգող մարմնին անհրաժեշտ է ներկայացնել սահմանված ձևի պաշտոնական ծանուցում, որում կհաստատվեն Համաձայնագրով հաստատված, ինչպես նաև Հայաստանի Հանրապետության նախընտրած փոխանակման պայմանները։
Այսպիսով, նպատակ ունենալով ապահովելու վերը նշված ռազմավարական ծրագրերով հաստատված միջոցառումների իրականացումը և կարևորելով Հայաստանի Հանրապետությունում տրանսֆերային գնագոյացման փաստաթղթավորման լիարժեք ներդրման արդյունքում ռիսկերի գնահատման արդյունավետության բարձրացումը՝ Հայաստանի Հանրապետության միացումը «Ըստ երկրների զեկույցների փոխանակման մասին» իրավասու մարմինների միջև բազմակողմ համաձայնագրին համարում ենք նպատակահարմար։ 



